
Le Ministre de l'Immigration et de l'Asile 
à

Monsieur le Ministre aux Relations avec le Parlement

Je vous prie de bien vouloir trouver en annexe, la réponse de Monsieur le Ministre de 
l'Immigration et de l'Asile à la question parlementaire n* 1352 posée par l'honorable Député 
Monsieur Fernand Kartheiser.

Jean Asselborn

Àntwert vum Hâr Jean Asselborn, Minister fir Immigratioun an Asyl, op d'pariamentaresch Fro 
Nummer 1352, vum 17. Oktober 2019, vum honorabelen Deputéierten Hâr Fernand Kartheiser

Am Viraus sief ugemierkt, dass laut der sougenannter Souverânitéitskiausel, dem Artikel 17 vum Dublin III 
Reglement vum 26. Juni 2013, e Memberstaat entscheede kann eng Ufro op internationale Schutz ze 
préiwen, wann dëst nach net vun engem anere Memberstaat gemaach gouf, och wann dës 
Iwwerpréiwung, laut de Critère vum Reglement, net senger Verantwortung ënnerlait. D'Uwennung vum 
Artikel 17 kann zu ail Moment erfollegen.

Wann e Memberstaat op den Artikel 17 zréckgrâift, bedeit dëst net, dass déi betraffe Persoun 
automatesch e Recht op internationale Schutz huet.

1) Wéi vill mol huet den Har Minister sech zënter 2013 a pro Joer an Immigratiouns- an Asylfroe 
schonn iwwert Decisioune vun senger eegener Verwaltung, respektiv vum Verwaltungsgeriicht 
ewech gesat an an eegener Appreciatioun eng aner Decisioun geholl? Wéi vill Persoune ware vun 
deenen Decisioune concernéiert? Wéi eng rechtiech Basis huet den Har Minister fir dës Decisioune 
gewielt?

2) Wéi vill Persounen, déi vun esou Decisioune profitéiert hunn, sinn haut nach hei am Land? Aus wéi 
engen Ursaachen huet den Har Minister esou Decisioune geholl a fir wéi eng Zàitdauer?

Et sief ugemierkt, dass d'Direction de l'immigration, déi fir Décisiounen am Beraich vun der Immigratioun 
an dem Asyl zoustànneg ass, dem Ausseminister, Minister fir Immigratioun an Asyl ënnerstallt ass, an 
doduerch ail Décisioun am Numm vum Minister geholl gëtt.

Vu datt esou ail Décisiounen vum Minister geholl ginn, ass et statistesch net ze erfaassen wéi wâit de 
Minister perséinlech an engem Dossier implizéiert war.

Als Basis fir déi ugedeiten Décisioune gëtt allgemeng op den Artikel 17 vum Dublin III Reglement zréck 
gegraff. Bei deene wéinegen Décisioune stounge virun allem humanitar, wéi zum Beispill héich vulnérabel 
Persounen, a familiar Grënn am Virdergrond.

3) Geséit den Har Minister a sengem Verhalen, dat vum President vum Verwaltungsgeriicht kritiséiert 
gëtt, eng Mëssuechtung vum Rechtsstaat?

Nee.



4) Wéi beuerteelt den Har Minister de Fakt, datt sai Verbale schéngt zu enger Demotivatioun vun 
deene betraffene Riichter ze féieren?

De Minister fir Immigratioun an Asyl kann sech net iwwert eng Korrelatioun tëschent enger eventueller 
Demotivatioun vu Riichter an Décisioune vum Minister an enger staark limitéierter Unzuel un Dossieren 
ausdrécken.

5) Wéi beuerteelt den Har Minister déi Ausso, datt eng ONG, déi sech dofir asetzt, datt 
Geriichtsuerteeler net exekutéiert ginn, op seng Decisioune groussen Afioss hatt?

De Minister fir Immigratioun an Asyl probéiert ëmmer en oppent Ouer an dat néideg Versteesdemech fir 
ail d'Acteuren um Terrain ze hunn. Allerdéngs bedeit dëst net, dass de Minister'Aussoe wéi déi, dass 
Geriichtsuerteeler net exekutéiert solle ginn oder dass den Dublin System misst ofgeschaaft ginn, 
ënnerstëtzt.




